
মোৰ দুচকুৰে

চকুলো নিগৰে

এটি বোঁৱতি নদীৰ দৰে।

পাৰ ভাঙি আহিব খোজে

বেদনাৰে উপচি পৰা ঢোল

মোৰ নয়ন জুৰিৰ

স্বচ্ছ ঘাটেৰে।



তথাপিতো মই

তোমাৰেই অপেক্ষাত

ৰৈ আছো প্ৰেমৰ

কোনোবা মোহোনাত।

কিজানি তুমি আহি

সেই মোহোনাতেই

মাতাল হৈ

আকৌ বিলীন হোৱা

মোৰ নিসংগ হৃদয়ত।

এয়া চোৱাচোন—

মই প্ৰেমৰ পৃষ্ঠাবোৰ বিচাৰি

কেনেদৰে হাবাথুৰি খাইছোঁ....

তোমাৰ হয়তো হাঁহি উঠিছে

মোৰ এনে অৱস্থা দেখি।

সিদিনা তুমিয়েই চিঙি দিলা

মোৰ ৰঙীন প্ৰেমৰ পৃষ্ঠাবোৰ,

হয়তো ভাবিছিলা চাগে

পৃষ্ঠাবিহীন প্ৰেম মূল্যহীন।

কিন্তু তুমি জানো বুজা,

প্ৰকৃত প্ৰেমৰ অৰ্থ?

মই বুজো;

মোৰ প্ৰেম,

মোৰ ভালপোৱা

সদায় চিৰস্থায়ী।

ইয়াৰ লগত অন্য পদো প্ৰযোজ্য হ’ব পাৰে।
ব্যৱহাৰৰ চৰ্তাৱলীত বিস্তাৰিত ভাবে চাওক।



		গোপনীয়তা নীতি
	ৱিকিউৎসৰ বিষয়ে
	দায়লুপ্তি
	Code of Conduct
	উন্নয়নকাৰী
	পৰিসংখ্যা
	কুকিৰ বিবৃতি
	মোবাইল সংস্কৰণ



		[image: Wikimedia Foundation]
	[image: Powered by MediaWiki]





		

	
 

 

		
		

সীমিত সমলৰ প্ৰস্থ টগ'ল কৰক







